
Xónusɔɖote 

Ezekiyɛ́li! Ezekiyɛ́li! Ezekiyɛ́li sín tínmɛ wɛ nyí Mawu nɔ́ dó gǎn lanmɛ nú mɛ 

Nyǐkɔ énɛ́ ɔ́ jlɔ́ ali ɖokpó ɔ́ xá nǔ e é wlán lɛ́ɛ ɖó ɖo nǔ wlán tɔn lɛ́ɛ mɛ ɔ́, é ɖɔ 

Mavɔmavɔ ɔ́, Mawu hlɔ̌nhlɔ̌n kpó susu kpó nɔ wɛ é nyí. 

Judáa wɛ è ji Ezekiyɛ́li ɖe ɖo vɔ̌sánú-xwlémawútɔ́ hɛ́nnú ɖé mɛ. Hwe énɛ́ ɔ́ nu, 

xwe nǔwɔntɔn ko nukún we (622) có bɔ́ Jezu wa, wɛ è mɔ sɛ́n wéma ɔ́ ɖo sinsɛn 

xɔ mɛ ɖo axɔ́sú ɖagbe Joziási hwenu.  

Amɔ̌ axɔ́sú Yoyakini jɛ Joziási gúdó ɔ́ sɔ́ wa nǔ ɖagbe ɖě ǎ. Ezekiyɛ́li ɖo xwe 

wǎtɔn (13) ɖó wɛ nɛ́.  

Hwenu Eezkiyɛ́li ɖo vǔ ɔ́, é ná ɖibla mɔ Jelemíi sín azɔ̌ wiwa. Jelemíi nyí mɛxó 

n’i xwe ko nukún atɔn (23). 

Ɖo hwenɛ́nu ɔ́, Babilɔ́nunu lɛ́ɛ wɛ ɖo acɛ kpa nú to e ɖo zǎnzǎnhwejí lɛ́ɛ bǐ wɛ.   

Yě tɔ́n ahwan Jeluzalɛ́mu azɔn atɔn. Nukɔntɔn ɔ́, yě tɔ́n ahwan yě xwe ko yi 

nǔwɔntɔn nukún atɔ́ɔn (605) có bɔ Jezu wá. Wegɔ́ ɔ́ kó ɖo xwe nǔwɔntɔn é hwe 

atɔn (597) bɔ atɔngɔ́ ɔ́ ɖó xwe nǔwɔntɔn é hwe wǎtɔn (587) có bɔ Jezu wá. 

Yexowakímu ɖo ahwan énɛ́ lɛ́ɛ gúdó ɔ́, wa ɖu axɔ́sú. Lo ɔ́, sunzán atɔn jɛ́n é xɔ 

to ná bɔ Babilɔ́nu sín axɔ́sú wá zɔn ji tɔn. 

 



Nougbó ɔ́, yě jó toxo ɔ́ dó amɔ̌ yě wlí axɔ́sú ɔ́ kpó mɛ nukún ɖéjí lɛ́ɛ kpó sɔ́ yi. 

Yě gbɛtɔ́ nukún ɖéjí kpó dɔkunnɔ yi děgba we afatɔ́n (10000) ɖo Judáa hwɛndo 

mɛ.  (mi sɔ́ jlɛ dó 2 Axɔ́sú 24.15 wú).  

Ezekiyɛ́li kpó Daniyɛ́li kpó ɖo mɛ e è wlí lɛ́ɛ mɛ. Gbeyíɖɔ Jelemíi éyɛ́ nɔ xwé. 

Amɔ̌ è na wá dɔn éyɛ́ yi Ejípu gannugannu ɖo nukɔn yiyi mɛ.  

Hǔn è kplá Axɔ́sú Yoyakini wá Babilɔ́nu. È sɔ́ ɛ dó gankpámɛ bɔ é bló xwe gban 

atɔ́ɔn nukún ɖokpó ɖo gankpámɛ ɖo Babilɔ́nu. (mi sɔ́ jlɛ́ dó 2Rois 25.27 wú).  

È sɔ́ Daniyɛ́li wá Babilɔ́nu bo sɔ akpaxwé ɖaxó mɛ è wli lɛ́ɛ tɔn sɔ́ yi Kebáa sín 

agě jí. 

Fí e yě nɔ́ ɔ́ nɔ́ nyí Téla-avívu bɔ tínmɛ tɔn wɛ nyí só jinukun tɔn. É cí ɖi ɖɔ 

jinukún nɔ́ nyɔ́ ganjí ɖo fínɛ́.  

Égbe din ɔ́, fí hun nukún ɖaxó wɛ fí énɛ́ ɔ́ nyí ɖo Jeluzalɛ́mu sín taligbé. 

Babilɔ́nunu lɛ́ɛ nɔ sɔ́ mɛ e yě wlí dó gbětlotló mɛ ǎ. Yě nɔ bɛ́ yě do fí ɖagbe bɔ 

yě nɔ́ ɖó ayǐkúngban bo nɔ gbá xwé, yě nɔ́ nɔ vivo mɛ. (Ezekiyɛ́li 8.1 ; Jelemíi 

29.5). 

Yě nɔ́ bló togun ɖokpó bó nɔ́ ɖó gǎn yěɖésúnɔ́ tɔn (Ezekiyɛ́li 14.1 ; 20.1). Kan 

cícá e yě ɖó xá to yětɔn Judáa ɔ́ kpo ɖo te. (Jelemíi 29).  

Amɔ̌ yě sixú lɛ́kɔ sɔ́ yi Judáa ǎ. Énɛ́ ɔ́ gló yě. 

Ezekiyɛ́li sín wěma ɔ́, è wlí bo nú tan lɛ́ɛ sín tito tawun bɔ ɖě jɛ ɖe gúdó bó sɔ 

gbe. Nǔjijɔ lɛ́ɛ bǐ wɛ hɛn xwe yětɔn yětɔn. É ɖo mɔ̌ có ɔ́, nǔ mimɔ e xó è ɖɔ ɖo 

wěmata ko atɔ́ɔn nukún ɛnɛgɔ́ (29) ɔ́ mɛ ɔ́ jɛ nukɔn nú é exó wɛ è ɖɔ ɖo wěmata 

ko atɔ́ɔn nukún ɖokpógɔ́ ɔ́ mɛ é. 

Ɖi Daniyɛ́li kpó Mɛsɛ́dó Jáan kpó ɖɔhun ɔ́, Ezekiyɛ́li ɖɔ ɖɔɖ’ayǐ hwenu e togun e 

Mawu cyán ɔ́ ɖo kannumɔ gbénú é. Nǔ wlánwlán yě mɛ atɔn lɛ́ɛ bǐ tɔn nyí 

nǔɖexlɛ́mɛ dó gbɛ ɔ sín vivɔnu jí xó. Tlala ɔ́, yě ɖɔ xó dó hlɔ̌nhlɔ̌n, wiwé kpó gigo 

Mawu tɔn kpó jí. 

Nǔmimɔ ɖaxó ɖaxó e ɖo wěma énɛ́ lɛ́ɛ mɛ ɖexlɛ́ ɖɔ hunsisɛn Izlayɛ́li tɔn ɔ́ nǔ 

baɖabaɖa wɛ (Ezekiyɛ́li 5.9-11 ; 6.9 ; 16.22, 52). Wi Mawu tɔn zé dó xo kɔ́ wɛ  

nyí mɔ̌. 



Mawu kpódó sɛ́n tɔn kpó e Izlayɛ́li nɔ zé dó xo kɔ́ ɔ́ d’ábaɖa sɔ mɔ̌ bɔ é jɛ xá to 

dɔn nú mɛ vívɛ. (mi sɔ́ jlɛ́ dó Ezekiyɛ́li 9.5, 10 wú).  

Ɖo wěma mɛ ɔ́, è nɔ wlán gɔ́ nú hwɛdídá kpó kpagbexó lɛ́ɛ ɖɔ : Yě ná tunwun ɖɔ 

nyɛ wɛ nyí Mawu Mavɔmavɔ. Azɔn kanɖé ko (60) wɛ xó mɔ̌hun tɔ́n ɖo wěma ɔ́ 

mɛ. 

Ezekiyɛ́li mɔ ɖɔ gigo Mawu tɔn gosín goxɔ ɔ́ mɛ é lɛ́ vɔ́ mɔ ɛ bɔ é lɛkɔ wá bǐbɛ́mɛ 

hwenu e Klísu ná wá ɖu gǎn nú xwe afatɔ́n (1000) é tɔn. 

Ezekiyɛ́li wɛ yní gbeyíɖɔ e búdo hú gbeyíɖɔ Mawu tɔn lɛ́ɛ bǐ é. È hɛn ɔ́ è na ɖɔ 

Ezekiyɛ́li ɔ́, gbigbɔ Mawu tɔn sín gbeyíɖɔ wɛ bɔ Ezayíi nyí gbeyíɖɔ Mawu vǐ ɔ 

tɔn ; Jelemíi éyɛ́ nyí Mawu tɔ́ ɔ́ sín gbeyíɖɔ. 

Nǔ e ka kan mɛ ɖokpó ɖo atɔn ɖo bǔ ɔ́ mɛ ɔ́ kan mɛ we e kpo lmɛ́ɛ bǐ.  

Ezekiyɛ́li wéma ɔ́ lɛ́ɛ ɖɔ xó dó nǔ ɖěvo lɛ́ɛ jí. È mɔ ɖo wěma ɔ́ mɛ ɖɔ wɛnsagun 

Mawu tɔn lɛ́ɛ nɔ ɖo azɔ̌ wa wɛ bó ná hɛn jlǒ Mawu tɔn wá cicɛ mɛ (mi sɔ́ jlɛ́ dó 

Ezekiyɛ́li 1.5-25 ; 10.1.22 wú). Ɖěvo ɔ́, wěma kplɔ́n mɛ ɖɔ azɔ̌ ɖokpó e nyí gbɛtɔ́ 

tɔn ɔ́ wɛ nyí ɖɔ é ná wa nǔjlɔ́jlɔ́ (mi sɔ́ jlɛ́ dó Ezekiyɛ́li 18.3-32 wú). 

Ɖo wěma ɔ́ sín bǐbɛ́mɛ ɔ́, Ezekiyɛ́li ɖɔ xó dó ylɔ̌ e é nyí sín Mawu gɔn e jí. É 

gbajɛmɛ ganjí (Ezekiyɛ́li 1–3).  

Wěmata 1  

Xixamɛ 1 

Un ná jɛ nǔ xa jí ɖo Ezekiyɛ́li wéma mɛ. 

Sun ɛnɛgɔ́ ɔ́ e ɖo xwe gbangɔ́ (30) ɔ́ mɛ ɔ́ sín azǎn atɔ́ɔ́ngɔ́ ɔ́ gbe ɔ́, un ɖo mɛ e 

ahwan wlí, bó kplá yě yi ɖó Kebáa tɔ ɔ́ tó lɛ́ɛ mɛ; fínɛ́ wɛ un ɖe bo mɔ 

jǐnukúnsin hun, bɔ Mawu ɖe nǔ xlɛ́ mì (Ezekiyɛ́li 1.1). 

Ée Ezekiyɛ́li ko yí ylɔ̌ ɔ́ bó ɖo gbesisɔ mɛ ɔ́, é ɖó ná bɛ́ gbeyíɖɔ sín azɔ̌ tɔn  hwenu 

e é ɖó xwe gban (30) é. (Kɛ́nsísɔ́ 4.3). 

 Lo ɔ́ é sixú bɛ́ ǎ ɖó gbějí fí e è kplá yě yi ɔ́ línga dó goxɔ Jeluzalɛ́mu tɔn tawun. 

Jwifu lɛ́ɛ ɔ́, Kebáa sín tɔ ɔ́ tó wɛ yě nɔ́ kplé ɖe bo nɔ xo ɖɛ. 



 

Ezekiyɛ́li ɔ́, fí wiwé wɛ é ɖó ná byɔ́ ɖo goxɔ ɔ́ mɛ. Nǔ ka sɔ́ nyí mɔ̌ ǎ, Mawu hun 

jinukúnsín bɔ é mɔ goxɔ sɛ́xwé tɔn. 

Xixamɛ 2 

Ahwan wlí axɔ́sú Yoyakini ɔ́, xwe atɔ́ɔ́ngɔ́ ɔ́ bló wɛ é ɖe hwenɛ́nu (Ezekiyɛ́li 

1.2).  

Axɔ́sú Yoyakini nyí axɔ́sú nyanya kɛ́ɖɛ́ ǎ, sun atɔn jɛ́n é xɔ to ná. 

Xixamɛ 3 

Mawu Mavɔmavɔ ɖɔ xó ɖé nú nyɛ vɔ̌sánú-xwlémawutɔ́ Ezekiyɛ́li Buzi ví ɔ́, 

ɖo Babilɔ́nunu lɛ́ɛ sín to mɛ dɔ̌n, ɖo Kebáa tɔ ɔ́ tó; fínɛ́ wɛ hlɔ̌nhlɔ́n Mawu 

Mavɔmavɔ tɔn wá jǐ ce ɖe. (Ezekiyɛ́li 1.3).  

Vɔ̌sánú-xwlémawutɔ́ Buzi ɔ́ è sɔ́ ɖɔ xó tɔn ɖo fí ɖěvo ǎ. Amɔ̌ Vɔ̌sánú-

xwlémawutɔ́ vǐ e Ezekiyɛ́li nyí ɔ́ gba yɛ dó gbeyíɖɔxó e é ɖɔ lɛ́ɛ bǐ jí.   

Xógbe e nyí alɔ abǐ hlɔ̌nhlɔ́n Mawu Mavɔmavɔ tɔn ɔ́ sukpɔ́ ɖo wěma élɔ́ mɛ  

(Ezekiyɛ́li 3.14, 22 ; 8.1 ; 33.22 ; 37.1 ; 40.1). Ɖo alɛnunu wéma xóxó ɔ́ mɛ ɔ́ è 

xógbe énɛ́ ɔ́ azɔn gban nukún ɛnɛ (34). É nɔ́ ɖexlɛ́ ɖɔ Mawu nɔ́ ná acɛ bɔ gbɛtɔ́ 

hɛn ɔ́ é ná wa nǔ e hú gǎn ɛ lɛ́ɛ. (mi sɔ́ jlɛ́ dó 1Axɔ́sú 18.46 ; 2 Axɔ́sú 3.15).  

Xixamɛ 4 

Nǔ e un mɔ lɛ́ɛ ɖíe: un mɔ jɔhɔn ɖaxó ɖé bɔ é nyi sín totaligbé jǎwe; un mɔ 

akpɔ́kpɔ́ ɖaxó ɖokpó, bɔ myɔ nɔ bló mlamla ɖ'é mɛ, bɔ wěziza lɛ́ dó akpɔ́kpɔ́ 

ɔ́; nǔɖé nɔ́ kán zo ɖo akpɔ́kpɔ́ ɔ́ tɛ́ntin gan wɛ ɖo kínkɔ́n ɖ'é mɛ wɛ ɖɔhun 

(Ezekiyɛ́li 1.4). 

Gbohwláxwi ɖɔhun wɛ nyí xixamɛ we e wáyi din lɛ́ɛ. Ée Ezekiyɛ́li ɖɔ : 

jǐnukúnsin hun, bɔ Mawu ɖe nǔ xlɛ́ mì gúdó ɔ́, nǔ e é mɔ ɔ́ sín tínmɛ vɛ́ wǔ. Lo 

ɔ́, nǔ mimɔ ɔ́ ɖɔ xó dó hwe mǐ tɔn nu sín nǔ ɖě wú ǎ. 

Nǔ e Ezekiyɛ́li mɔ̌ ɔ́ cí ée mɛsɛ́dó Jáan mɔ ɖo Nǔɖexlɛ́mɛ wéma mɛ ɔ́ ɖɔhun. (mi 

sɔ́ jlɛ́ dó Ezekiyɛ́li 4–5 wú).  



Ɖo wě wíwé mɛ ɔ́, jɔhɔn ɖaxó kpó wěziza  kpó nɔ́ ɖexlɛ́ ɖɔ Mawu wɛ ɖo éɖé sɔ́ 

xlɛ́ gbɛtɔ́ wɛ. Dans les Écritures, le vent de tempête ponctué d’éclairs est un 

phénomène qui accompagne quelques fois l’Éternel quand il se révèle à l’homme 

(Mi sɔ́ jlɛ́ dó Tíntɔ́n 19.18-19 ; 1Axɔ́sú 18.24, 38 ; Ɖɛhan 29 ; Xabakúku 3 ; 

Naxúmu 1). 

Un mɔ jɔhɔn ɖaxó ɖé bɔ é nyi sín totaligbé jǎwe; un mɔ akpɔ́kpɔ́ ɖaxó ɖokpó, bɔ 

myɔ nɔ bló mlamla ɖ'é mɛ. Akpɔ́kpɔ́ ɖaxó énɛ́ ɔ́ xlɛ́ ɖɔ Mawu tíin ɖo fínɛ́ lě e é sɔ́ 

éɖé xlɛ́ Eblée lɛ́ɛ gbɔn ɖo gbětlotló mɛ é (Tíntɔ́n 13.21) kpó goxɔ́ ɔ́ mɛ ɖo 

Jeluzalɛ́mu é (1Axɔ́sú 8.10) abǐ lě e è mɔ gbɔn hwenu Klísu yi jixwé dó é. 


